
GOUVÈNÈ CUOMO ANONSE $59.3 MILYON NAN FINANSMAN TRANSPÓTASYON 

UPSTATE 
 

Sibvansyon yo pral amelyore sistèm transpòtasyon piblik toupatou nan zòn riral 
nan Upstate New York 

 
Gouvènè Andrew M. Cuomo jodia te anonse $59.3 milyon dola nan finansman federal 
ak eta pou transpò an komen otobis nan ti rejyon iben, riral, tribI ak entè-iben. Yo pral 
itilize finansman sa pou achte nouvo bis ansanm avèk ekipman ki gen rapò epi sipòte 
amelyorasyon enfrastrikti transpò, sèvis travay ak asistans operasyonèl nan zòn riral yo 
nan Eta. Lè w mete tout ansanm, sistèm sa yo ap ede transpòte plis pase senk milyon 
pasaje chak ane.  
 
“Sistèm transpò piblik solid ak fyab enpòtan pou sipòte kwasans nan chak kwen nan 
New York,” Gouvènè Cuomo te deklare. “Avèk finansman sa, nap ede modènize 
enfrastrikti transpòtasyon nou an, sa ki anretou pral ouvè pòt pou plis opòtinite pou 
rezidan ak biznis yo, epi kontinye fè ekonomi rejyon an ale delavan.”  
 
Depatman Transpòtasyon Eta New York ap jere finansman an nan non Administrasyon 
Transpò Federal yo te bay finansman nan 51 sistèm transpò, sa ki gen ladann: 38 
minisipalite; twa otorite transpòtasyon; yon peyi tribi ak nèf operatè otobis entè-vil kap 
sèvi nan zòn riral yo toupatou nan Eta.  
 
Benefisyè sibvansyon an pral resevwa $36.8 milyon nan sibvansyon kapital 
transpòtasyon ak $22.5 milyon nan asistans operasyon. An total, envestisman $59.3 
milyon sa ap ogmante plis pase $85.3 milya nan nouvo pwojè. 
 
Yo prevwa itilize sibvansyon yo pou achte 212 nouvo veyikil gaz pwòp, sa ki reprezante 
apeprè 20 pousan nan total flòt transpò riral la. Anplis, finansman sa pral sipòte 
antretyen veyikil ak depo etablisman reyabilitasyon ak modènizasyon; amelyore 
amenajman pou pasaje yo tankou abri, sistèm kominikasyon ak sekirite; epi bay sèvis 
jesyon mobilite. 
 
Wap jwenn yon lis otorite transpò rejyonal upstate, konte, vil, peyi tribi ak operatè otobis 
entè-vil kap resevwa sibvansyon transpò riral FTA ane sa disponib la. 
 
Komisyonè Deptman Transpòtasyon Eta New York Matthew J. Driscoll te deklare, 
“Avèk envestisman transpòtasyon jodia, nap anmezi pou sipòte envestisman 

transpòtasyon esansyèl kap amelyore mobilite ak ranfòse kominote yo nan modènize 
sistèm transpòtasyon yo pou kontinye bay bon jan kalite sèvis ak efikasite. Transpò 
Piblik enpòtan pou kenbe ekonomi lokal yo solid toupatou nan New York e envestisman 
Gouvènè a jodia ap ede kondwi ekonomi New York delavan.”  
 
Depite Paul Tonko te deklare, “Transpò Piblik enpòtan pou fè moun yo rive nan 
destinasyon yo, redwi anprent kabòn nou an, epi kenbe enfrastrikti ansyen nou an kòm 
nap travay pou amelyroe wout ak pon nou yo. Yon transpò piblik solid kap devlope 
esansyèlman enpòtan nan zòn riral yo kote lòt modèl transpòtasyon enpratikab. 
Asistans operasyonèl pral jwenn yon gwo ogmantasyon nan kote tankou konte 
Rensselaer ak Montgomery, sa se jis yonsèl pyès nan mo kwaze a pou rann kote a vin 
pi atreyan pou nouvo biznis yo ka anboche ak elaji. Remèsiman mwen ale jwenn 
Gouvènè Cuomo paske li te idantifye ak pran aksyon sou bezwen transpòtasyon 
enpòtan nan kominote nou yo ansanm avèk tout eta. Nan Kongrè a, mwen pral kontinye 
lite pou bidjè transpò responsab ak anbisye ki genyen gwo envestisman federal kap 
mete moun yo nan travay epi repare rezo transpòtasyon nou an ki aje.” 
 
Depite Tom Reed te deklare, “Nou sousye sou kreye stabilite finansman alontèm 
kidonk gouvènman lokal ak eta ka fè amelyorasyon ki pi nesesè nan wout ak pon nou 
yo epi kenbe ajans transpòtasyon an komen an kidonk anpil moun ki konte sou li kapab 
ale delavan. Se poutèt sa nou te sipòte pasaj premye pwojè lwa finansman otowout 
alontèm nan yon deseni nan fen ane pase. Pwojè lwa finansman sa ap ede pou asire 
pwogram nan nivo eta tankou sa yo rete anplas pou benefis tout moun nan rejyon an.”  
 
Depite Sean Patrick Maloney, Manm nan Komite Enfrastrikti ak Transpòtasyon 
Chanm nan, te deklare, “Vwazen mwen yo nan Hudson Valley konte sou transpò piblik 
– tankou Metro North – pou ale lekòl, travay, ansanm avèk lòt aktivite chak jou. Mwen 
remèsye Gouvènè Cuomo pou envestisman l preske yon milyon dola nan konte 
Orange, Putnam, ak Dutchess pou konpanse pri sistèm transpò piblik la sa ki esansyèl 
pou sekirite kominote nou yo, sante ak ekonomi lokal la.” 
 
Depite Elise Stefanik te deklare, “Yon sistèm transpò piblik efikas enpòtan pou 
kominote ak ekonomi lokal nou an. Sibvansyon sa yo pral fè yon wout long nan fason 
pou ede pwoteje fanmi yo ansanm avèk enfrastrikti North Country.” 
 
Jwenn NYSDOT sou Facebook nan facebook.com/NYSDOT epi swiv @NYSDOT nan 
Twitter. 

